
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিদ্যাধরী দল যথা, হায় রে ভূতলে

অতুলিত! বীণা, বাঁশী, মৃদঙ্গ, মন্দিরা-

আদি যন্ত্র বাজে মিলি মধুর নিক্কণে!

তার পাছে শূল-পাণি বীরাঙ্গনা[১]-মাঝে

প্রমীলা[২], তারার দলে শশিকলা যথা!

পরাক্রমে ভীমা বামা। খেলিছে চৌদিকে

রতন-সম্ভবা বিভা ক্ষণ-প্রভা-সম।

অন্তরীক্ষে সঙ্গে রঙ্গে চলে রতিপতি

ধরিয়া কুলুম-ধনুঃ, মুহুর্মুহু হানি

অব্যর্থ কুসুম-শরে! সিংহ-পৃষ্ঠে যথা

মহিষ-মর্দ্দিনী দুর্গা; ঐরাবতে শচী

ইন্দ্রাণী; খগেন্দ্রে রমা উপেন্দ্র[৩]-রমণী,

শোভে বীর্য্যবতী সতী বড়বার পিঠে—

বড়বা, বামী-ঈশ্বরী, মণ্ডিত রতনে!

ধীরে ধীরে, বৈরীদলে যেন অবহেলি,

চলি গেলা বামাকুল। কেহ টংকারিলা

শিঞ্জিনী; হুঙ্কারি কেহ উলঙ্গিলা অসি[৪];

আস্ফালিলা শূলে কেহ; হাসিলা কেহ বা

অট্টহাসে টিটকারি; কেহ বা নাদিলা,

গহন বিপিনে যথা নাদে কেশরিণী,

বীর-মদে, কাম-মদে উন্মাদ ভৈরবী!

লক্ষ্য করি রক্ষোবরে, কহিলা রাঘব;

“কি আশ্চর্য, নৈকষেয়? কভু নাহি দেখি,







	↑ শূলপাণি বীরাঙ্গনা—যে সকল বীরাঙ্গনার হস্তে শূল অস্ত্র আছে।

	↑ প্রমীলার প্রতি যে দৃষ্টিপাত কবিতেছে, সেই তৎক্ষণাৎ কামমদে মুগ্ধ হইতেছে।

	↑ খগেন্দ্র—পক্ষিবাজ অর্থাৎ গরুড়। রমা——লক্ষ্মী। উপেন্দ্র—বিষ্ণু।

	↑ উলঙ্গিলা অসি—অসি নিষ্কোষিত করিল—অর্থাৎ অসির খাপ খুলিল।

		 এই পাতা শেষ সম্পাদিত হয়েছে ১২:০৭টার সময়, ২৯ জানুয়ারি ২০২৪ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

